
Efni: Umsögn um frumvarp til laga um breytingu á lögum um fjarskipti, nr. 81/2003, með 

síðari breytingum (farsímasamband á þjóðvegum), 43. mál.

Dalabyggð fagnar umræðu um nauðsyn þess að tryggja farsímasamband á þjóðvegum. Leiðir 

innan sveitarfélagsins og til og frá því liggja margar hveijar um vegi þar sem farsímasamband 

er slitrótt og jafhvel ekkert á köflum. í athugun sem gerð var meðal íbúa komu fram 

tilkynningar um fleiri en 50 staði í sveitarfélaginu Dalabyggð á vegum, bæjarhlöðum, 

heimreiðum og sumarhúsalöndum þar sem farsímasamband væri slitrótt eða ekkert. I sömu 

athugun komu fram fleiri staðir á vegum innan sveitarfélagsins þar sem samkvæmt mælingum 

Póst- og íjarskiptastofhunar á árunum 2015-2017 gæti samband rofhað, væri slæmt eða ekkert.

Nauðsyn þess að farsímasamband sé á helstu stofn-, tengi- og héraðsvegum er ótvíræð. Við 

þessa vegi búa fjölskyldur, um þessa vegi keyra íbúar, skóla- og flutningabílar og um þá fara 

ferðamenn. Við þessa vegi eru fyrirtæki í uppbyggingu sem þurfa að geta nálgast efhi og 

aðföng. Því miður hamlar staða farsímasambands oft rekstri ásamt því að skerða búsetuskilyrði 

og setja fólk í hættu.

Þegar þessi umsögn er skrifuð gengur óveður yfír landið með tilheyrandi útköllum 

viðbragðsaðila. Því miður varð í sveitarfélaginu útkall vegna ökutækis sem var fast á stað þar 

sem farsímasamband var ekkert. Það vildi til happs að annar vegfarandi kom að og gat leitað í 

samband til að kalla eftir aðstoð. Endurspegla atvik sem þetta vel þá nauðsyn að tryggja 

farsímasamband á öllum vegum.

